
অসঙ্গতিতে ভরা ঢাবির ভর্তি পরীক্ষার প্রশ্নপত্র

চট্টগ্রাম ব্যুরো
০৮ ফেব্রুয়ারি ২০২৫, ০৯:১২ পিএম

ঢাকা বিশ্ববিদ্যালয়ের (ঢাবি) ব্যবসায় শিক্ষা ইউনিটের ২০২৪-২৫ শিক্ষাবর্ষের আন্ডারগ্রাজুয়েট ভর্তি পরীক্ষার প্রশ্নপত্রের সেটে অমিল পাওয়া গেছে।

এমন দুইটি প্রশ্নপত্র আমাদের সময়-এর হাতে এসেছে। সেখানে একজনের ‘বি’ সেটের প্রশ্নপত্রের সঙ্গে অন্যজনের ‘বি’ সেটের মিল নেই।

ঢাবির ভর্তি পরীক্ষার প্রশ্নপত্রের সেটে অমিল। ছবি: সংগৃহীত  

-20:24

https://www.facebook.com/sharer.php?u=https://www.dainikamadershomoy.com/details/0194c67c18bf
https://www.linkedin.com/shareArticle?url=https://www.dainikamadershomoy.com/details/0194c67c18bf
https://twitter.com/intent/tweet?url=https://www.dainikamadershomoy.com/details/0194c67c18bf
https://wa.me/?text=https://www.dainikamadershomoy.com/details/0194c67c18bf
fb-messenger://share/?link=https://www.dainikamadershomoy.com/details/0194c67c18bf
https://unibots.com/


আজ শনিবার চট্টগ্রাম বিশ্ববিদ্যালয় কেন্দ্রে এমন ঘটনা ঘটেছে। ফলে একই সেটে শিক্ষার্থীরা দুধরনের প্রশ্নে পরীক্ষা দিয়েছেন। এতে ফলাফল

প্রকাশে বৈষম্য হওয়ার অভিযোগ তুলেছেন শিক্ষার্থীরা।

প্রশ্ন বিশ্লেষণ করে দেখা গেছে, ‘বি’ সেটের ১-১৬ নম্বর পর্যন্ত প্রশ্নের সঙ্গে অন্যজনের ‘বি’ সেটের প্রশ্নের মিল রয়েছে। কিন্তু ১৭-৩১ নম্বর পর্যন্ত

প্রশ্নগুলোর মিল নেই। সিরিয়াল এলোমেলো হয়ে গেছে।

আজ শনিবার চট্টগ্রাম বিশ্ববিদ্যালয় কেন্দ্রে ঢাবির ভর্তি পরীক্ষা অংশ নিতে সীতাকুণ্ড থেকে বাসযোগে ৩৬ জন শিক্ষার্থী আসেন। পরীক্ষা শেষে প্রশ্ন

মিলিয়ে দেখতে গিয়ে তারা অসংগতি লক্ষ্য করেন। তাদের ৩৬ জনের মধ্যে ১১ জন ‘বি’ সেটের প্রশ্নপত্রে পরীক্ষা দেন। এরমধ্যে ১০ জনের সঙ্গে

‘বি’ সেটের প্রশ্নের মিল ছিল। তবে একরামুল ইসলাম মুন্না নামের এক ছাত্রের সঙ্গে ‘বি’ সেটের প্রশ্নের মিল ছিল না।

মুন্না আমাদের সময়কে বলেন, প্রশ্নের পুনরাবৃত্তি সমস্যা নেই। এটা সমাধানযোগ্য। কিন্তু যেখানে সেটের প্রশ্নই মিল নেই, সেটা কিভাবে সমাধান

করা হবে? সফটওয়্যারে ওএমআর শিটের উত্তরপত্রে প্রতিটি প্রশ্নের সেটের জন্য আলাদা আলাদা কমান্ড দেওয়া থাকে। কিন্তু যেখানে ‘বি’ সেটের

দুই ধরনের প্রশ্নের উত্তরপত্র কিভাবে মূল্যায়ন করবে?

তিনি অভিযোগ করে বলেন, ১১ জনের সবার ‘বি’ সেটের প্রশ্নটি মিল ছিল। আমার ভিন্ন। এক্ষেত্রে আমারটা কোন প্রশ্নপত্রের আলোকে মূল্যায়ন

করবে? এক্ষেত্রে বৈষম্য সৃষ্টি হবে। আবার আমার প্রশ্নেরপত্রের আলোকে মূল্যায়ন করলে বাকিদের ক্ষেত্রে বৈষম্য সৃষ্টি হবে।

মুন্না বলেন, আমরা বন্ধুরা মিলিয়ে দেখায় অসংগতির বিষয়টি ধরতে পেরেছি। অন্যরা কেউ ধরতে পারেনি। তারা পরীক্ষা দিয়ে চলে গেছে। আমরা

প্রশ্নপত্রের অসংগতিটা চবি প্রশাসনকে জানিয়েছি।

এ বিষয়ে চট্টগ্রাম বিশ্ববিদ্যালয়ের রেজিস্ট্রার (ভারপ্রাপ্ত) অধ্যাপক ড. মোহাম্মদ সাইফুল ইসলাম বলেন, একজন শিক্ষার্থী নিজে এসে আমাকে

অবগত করেছেন। অন্য কারো থেকে এমন অসংগতির অভিযোগ পাইনি। বিষয়টি ঢাবি কর্তৃপক্ষকে জানিয়েছি। তারা বলেছেন বিষয়টি আলোচনা

করছেন। শিক্ষার্থীরা যাতে বৈষম্যের শিকার না হয় সেই দিকটি খেয়াল রেখে পরবর্তী কারণীয় ঠিক করা হবে।

এদিকে শনিবার ঢাবির ব্যবসা শিক্ষা ইউনিটের ভর্তি পরীক্ষায় আরও বেশ কিছু অসংগতি পাওয়া গেছে। ‘এ’ ও ‘বি’ সেটের প্রশ্নপত্রে ৪টি প্রশ্ন

দুইবার করে এসেছে। তবে সকল শিক্ষার্থীর প্রশ্নে এই পুনরাবৃত্তি দেখা যায়নি। ৮টি বিভাগীয় শহরে এবার ঢাবির ভর্তি পরীক্ষা অনুষ্ঠিত হয়েছে।

এখনও পর্যন্ত ঢাকা ও চট্টগ্রাম বিশ্ববিদ্যালয়ের কেন্দ্রে প্রশ্নপত্রে অসংগতির অথ্য পাওয়া গেছে।

বিষয়টি ভর্তিচ্ছু শিক্ষার্থীদের মধ্যে এক ধরনের চাপা আতঙ্ক কাজ করছে। ঢাবির মতো প্রতিষ্ঠানে এমন ভুল কাম্য নয় এবং অমার্জনীয় বলেও মন্তব্য

করছেন কেউ কেউ।


